O we, hiute unde immermere "wafen" si geschrit,

so we dem tage, so we der naht, so we der veigen zit,

so we dir, gar verschamte vruht

zu Beierlant: wie hastu dich geschendet!

An einer hoch gelobeten vrouwen, diu was wite erkant,

von küniges künne wa sie geborn unt heizen von Brabant:

ir wiplich ere, ir wipliche zuht,

ir wipliche vröude, die hastu erwendet.

Sie ist an der merterære stat,

alsam diu guote sante Katerine,

diu bot sich vlehten an ein rat,

durch den süezen got leit si vil manige swære pine:

so ist der edelen herzoginnen sele vor got erkorn,

wan si gar ane schulde an rehtem morde hat ir lip verlorn.

